
JADIDCHILIK HARAKATI

Mamadaliyev Qahramon Esonbekovich
Toshkent viloyati Quyi Chirchiq tumani 19-maktabda tarix dqituvchisi

Annotatsiya: XIX asr oxiri, XX asr boshlarida Rossiya mustamlakasi
hisoblangan O’rta Osiyo, Kavkaz, O’rta Sibir xalqglari orasida boshlangan milliy,
madaniy-ma’rifiy tiklanish — jadidchilik harakati sifatida namoyon bo’ldi.

Jadidlar milliy birlik, ma’naviy-ma’rifiy isloxotlar bilan jamiyatni yangilash,
yuksaltirish yo’llarini izlaganlar. Ushbu maqolada yuqorida muallif tomonidan gayd
etilgan fikrlar xaqida so’z boradi.

Kalit so’zlar: jadid, ma’rifat, usuli jadid, milliy ko’tarilish, matbuot, muxtoriyat,
milliy g’oya, “Behbudiya”, “To’ron,”ibratxona, “Munozora”.

“Jadid” atamasi Turkiya turklarida ilk marta Sulton Salim III hukmronligi
(1739-1802) davrida paydo bo’ldi. Avstriyaga elchi qilib yuborilgan Abubakr Ratib
afandi shohga yozgan bildirishnomalarida u yerda ko’rgan idora tizimini “Nizomi
jadid” deb tushuntiradi. 1789 yilgi Fransuz inqilobidan keyin qurilgan yangi tizimni
esa “Fransiya nizomi jadidi” deyila boshlandi. Shu yillari “Nizomi jadid” tor ma’noda
askariy tizimni yevropalashtirishni, keng ma’noda ilm-fan, maorif, sanoat va gishloq
x0’jaligini zamonaviylashtirishni ko’zda tutar edi.

Demak, jadid atamasi yangilik tarafdorlarini, yangilik g’oyalarini ifoda etuvchi
tushuncha sifatida qo’llanilgan. XIX asrning oxirlarida dunyo tamaddunida
bo’layotgan ulkan madanity —ma’rifiy, ijtimoiy-siyosiy o’zgarishlar, yangi
munosobatlar u yoki bu tarzda sekinlik bilan bo’1sada, Turkiston o’lkalariga kirib kela
boshladi. Yangilik tarafdorlarini Abdulla Avloniy so’zi bilan aytganda, “gazeta
o’qig’uvchilarni” mullalar “jadidchi” nomi bilan[1] atar edilar

Jadidlar Usmonli Turkiyadagi “Ganch (yosh) turk”lar tashkilotlari tasirida
“Yosh buxoroliklar”, “Yosh xivaliklar’, “Yosh turkistonliklar” degan nomlarda
faoliyat olib borishgan.

Tadgigot jarayonida ilmiy bilishning obyektivlik usulidan foydalanildi. Mazkur
tadgiqot jarayonida Jadidchilik harakatining tarixiy tashkil topishi obyektiv ochib
berildi. Bugungi kunda yosh avlodni tarbiyalashda jadidchilar maktabi va ularning
harakatlarini mantiqiy izchillik jihatdan tadgiq gilish magsadga muvofiqdir. Tadgigot
jarayonida Abdulla Avloniyning “Tarjimai xol” Tanlangan asarlar 2-jildlik va
Munavvarqori Abdurashidxonning “Qizil O’zbekiston” nomli asarlari metodologik
manba sifatida olindi

Jadidchilik harakatining faoliyati maktabdan, maorifdan boshlangan, so’ng
matbuot, san’at va siyosatga o’tgan. Rossiya va uning mustamlakalarida jadidchilik

harakatiga Ismoilbek Gasprinskiy (1851-1914) asos soldi. U Boqchasaroyda dastlabki
“usuli jadid” (yangi usul) maktabini 1884 yilda ochadi.

Jadidchilik harakati qologlik va jaholat, o’lka aholisining ayanchli ahvoli,
Turkistonning Yevropa va jahon sivilizatsiyasidan orgada qolib ketishi, islom va
shariatning oyoq osti qilinishi va bunday og’ir hayotdan qutulish, erk va ozodlikka
erishish uchun 0’z zamonasining ilg’or ziyoli qatlamlari garashlarida vujudga keldi.
Jaholat uyqusidan uyg’onish, tarixiy zaruratga aylangan edi. Boshgacha qilib aytganda,
jadidchilik harakati ijtimoiy rivojlantirishning, tarixiy taragqiyotning talab va
ehtiyojlariga javob sifatida maydonga kelgan ulkan ijtimoiy — siyosiy harakat edi.
O’lkada millatning dard-alamlarini, butun ayanchli, mudhish, fojiali og’ir qismatini 0’z
qalbi va vujudidan o’tkazib, o’zining butun borlig’ini, aql-zakovatini, ongini, hayotini
erk, ozodlik, taragqiyot uchun safarbar etgan ziyolilarning butun bir yangi avlodi
shakllana boshladi. Jadidchilikning asosiy g’oya va maqgsadlari (davr vogealiklaridan
kelib chiqib, ba’zan o’zgarib turgan bo’lsa-da)quyidagilar edi: Turkistonni o’rta
asrlarga xos qologlik va diniy xurofotdan ozod etish, shariatni isloh gilish, xalgga
ma’rifat tarqatish, Turkistonda muxtoriyat hukumatini barpo etish uchun kurash,
Buxoro va Xivada konstitusion monarxiya va parlament, keyinchalik demokratik
respublika tuzumini o’rnatish orqali ozod va farovon jamiyat qurish, barqaror milliy
valyutani joriy qilish va milliy qo’shin tuzish.

Toshkent, Farg’ona, Buxoro, Samargand va Xivada hur fikrli va
taraqgiyotparvar Kkishilarning ayrim guruhlari tomonidan ochilgan madaniy-ma’rifiy
yo’nalishdagi jamiyat va uyushmalardan jadidchilik harakati shakllandi.

Harakat faoliyati osonlik bilan kechmadi. Professor Begali qosimov fikri bilan
aytganda, Turkiston, Buxoro va Xorazm munavvarlarining yangilikka intilishi,
Rossiyada, xususan Kavkaz, Volgabuyida yashovchi turkiy xalglar bilan
yaqginlashishga, hamkorlikka intilish kuchaydi. Panislomizm(islomchilik) va
panturkizm(turkchilik) kabi g’oyalar paydo bo’ldiki, Rossiya ichki ishlar vazirligi
bunga jim garab tura olmasdi. Jadidlarning maktablar ochib, gazetalar chigarishi ham
panislomizmga xizmat gilayapdi deb tushunildi va xokimiyat bu boradagi faoliyatlarga
qarshilik ko’rsatishga xarakat qila boshladi[3]. Jadidchilik umummilliy harakat

sifatida:
1. Jamiyatning barcha gatlamlarini jalb eta oldi. Uyg’onish mafkurasi bo’lib
xizmat qildi.

2. Maorif va madaniyatni, matbuotni ijtimoiy-siyosiy maqgsadlarga moslab
chigardi.

3. Mustaqillik uchun kurash olib bordi. Uning g’ayrat va tashabbusi bilan dunyo
yuzini ko’rgan “Turkiston muxtoriyati” bu yo’ldagi amaliy harakatlarning dastlabki
natijasi edi.

Buxoro amirligi va Xiva xonligida jadidchilik harakati Turkistondagi kabi X1X
asr oxiri XX asr boshlarida shakllangan bo’lsa ham, bu xududlardagi tarixiy sharoit
undagi jadidchilik harakatiga xam o’ziga X0S Xususiyatlar baxsh etdi. Buxoro va Xiva
jadidlari ham maorifni isloh etishni, amir va xon xukmronligini cheklash, mavjud
tuzum sharoitida islohotlar o’tkazib, jamiyat taraqqiyoti va milliy mustaqillikni qo’lga
kiritishni maqgsad qilib qo’ygan edilar.

Jadidlarning xalq ma’rifati uchun kurash dasturi uch asosiy yo’nalishda
ko’rinadi.1. Yangi usul maktablarini ochish, ko’paytirish orqali. 2. Turli ma’rifiy
jamiyatlar ochish orqali. 3. Umidli iqtidorli yoshlarni chet elga o’qishga yuborish
orqali.

Jadidchilarning poydevori, tamal toshi — “usuli jadid” maktabi edi. Bu tabiiy,
hamonki magsad jamiyatni yangilamoq ekan, uni yangi avlodgina gilishi mumkin edi.
Yangi avlodni esa, yetishtirmoq lozim. Eski an’anaviy usulda bu ishni amalga oshirish
giyin. Chunki zamon o’zgargan. U tezkorlikni talab qiladi. Ikkinchidan, bugungi
o’quvchi tarix, jug’rofiya, iqtisod, fizika, kimyo, matematika kabi zamonaviy fanlarni
bilishi kerak. lImiy fanlar, fan-texnika yutuqglari so’nggi uch-to’rt asr dunyo taqdirini
boshqga o’zanga solib yubordi va Yevropani oldinga olib chiqdi. Endi Yevropa ilm-
fanini egallamasdan dunyo bilan barobar yashab bo’lmaydi.

Biz ushbu magolada mamlakatimiz xududida jadidchilik ogimining yuzaga
kelishi va uning ma’rifatparvarlik soxasidagi faoliyatiga to’xtaldik. Jadidchilik
harakatining ijtimoiy —siyosiy qarashlari, milliy mustaqillik va davlatchilik g’oyalari
(Munavvargori, Behbudiy, Polvonniyoz Yusupov, Fitratning dasturlari), bu boradagi
amaliy harakatlari va kurashlari aloxida katta mavzudir.

Xulosa qiladigan bo’lsak, jadid bobolarimiz moddiy qiyinchiliklar,
g’oyaviysiyosiy tazyiglarga qaramay millatning ma’naviy yuksalishi uchun
imkoniyatlar yaratishga harakat qildilar. Tarixning murakkab, mas’uliyatli burilish
davrida millatning ongini yuksaltirish, milliy iftixor tuyg’usini kuchaytirish birinchi
darajali vazifalardan ekanligini anglab yetganliklari uchun ham bu boradagi barcha
ishlarni 0’z zimmalariga oldilar.

Prezidentimiz Sh.Mirziyoev Oliy Majlisga Murojaatnomalarida aytganidek, biz
jadidchilik harakati, ma’rifatparvar bobolarimiz merosini chuqur o’rganishimiz kerak.
Bu ma’naviy xazinani gqancha ko’p o’rgansak, bugungi kunda ham bizni tashvishga
solayotgan juda ko’p savollarga to’g’ri javob topamiz. Bu bebaho boylikni qancha faol
targ’ib etsak, xalqimiz, ayniqsa, yoshlarimiz bugungi tinch va erkin hayotning gadrini
o’uncha ko’p anglab yetadi.

